Ա Մ Փ Ո Փ Ա Թ Ե Ր Թ 
«Մատենադարան» Մ. Մաշտոցի անվան հին ձեռագրերի գիտահետազոտական ինստիտուտ» պետական ոչ առևտրային կազմակերպությանը թանգարանային առարկաները անհատույց և անժամկետ օգտագործման իրավունքով ամրացնելու մասին» 

ՀՀ կառավարության  նախագծի վերաբերյալ շահագրգիռ  գերատեսչությունների առաջարկությունների և դիտողությունների մասին
	Առաջարկու​թյան և դիտո​ղության հե​ղի​նակը (առա​ջար​կության ստացման ամսաթիվը)
	Առաջարկության և դիտողության
բովանդակությունը
	Եզրակացություն

	ՀՀ կրթության և գիտության նախարարություն

27.10.2014 թ.

N 01/12.2/13163-14
	1. Նախագծի 1-ին կետի վերաբերյալ դիտողություններ և առաջարկություններ չունեն:

2. Մատենադարանի վերականգնման բաժինն իր ամբողջ հնարավորություններն ու կարողություններն օգտագործելու դեպքում անգամ ի զորու չէ յուրաքանչյուր տարի Ե. Չարենցի անվան գրականության և արվեստի թանգարանի գրական ֆոնդերի 1000 (հազար) ձեռագիր թերթ վերականգնել, այն էլ 10 տարի շարունակ, երբ Մատենադարանի արխիվային ֆոնդերի վերականգնվող թիվը տարեկան չի անցնում 100-ից: Մասնագիտական առումով, նայած վնասվածության և վտանգավորության աստիճանի, մի վավերագրի վերականգնումն անգամ կարող է ամիսներ տևել:
Նման աշխատանքները կատարվում են առանձին պայմանագրերով և չեն կարող կառավարության 
որոշման մաս կազմել: Բնականաբար, Մատենադարանը հանձն է առնում անվարձահատույց վերականգնել ԳԱԹ-ի բացառիկ նշանակության վավերագրերը (մասնավորապես, Մ. Աբեղյանի և Կոմիտաս վարդապետի կազմած «Հազար ու մի խաղ» ժողովածուի ինքնագիրը, որը կազմում է մոտ 1000 (հազար) էջ): Այն գտնվում է քայքայման եզրին և անհապաղ վերականգնման կարիք ունի:

	Ընդունվել է, խմբագրվել է: Նախագծի 2-րդ կետը խմբագրվել է նոր բովանդակությամբ, որի համաձայն թանգարանային առարկաների վերականգնումը կկարգավորվի համապատասխան պայմանագրի  կնքումով, որով կսահմանվեն կողմերի  փոխադարձ իրավունքներն ու պար​տա​վորությունները:

	ՀՀ ֆինանսների նախա​րարու​թյուն
29.10.2014 թ.

N 01/5-2/18669-14

	 «Իրավական ակտերի մասին» ՀՀ օրենքի   37-րդ հոդվածի 5-րդ մասի համաձայն` իրավական ակտով հաստատվող առանձին բաղկացուցիչ մասերը` կանոններ, կանոնադրություններ, կարգեր, հրահանգներ, պարզաբանումներ, պայմաններ, գնացուցակներ, ցուցակներ, ցանկեր, կազմեր, աղյուսակներ, գրաֆիկներ, քարտեզներ, գծապատկերներ և այլն, ձևակերպվում են հավելվածների ձևով, իսկ իրավական ակտի համապատասխան մասերը պետք է հղում պարունակեն այդ հավելվածներին: Իսկ նույն օրենքի 40-րդ հոդվածի 1-ին մասի համաձայն` նորմատիվ և ներքին իրավական ակտերը պետք է ունենան վերնագրեր:

Քանի որ հավելվածը հանդիսանում է իրավական ակտի բաղկացուցիչ մաս` ուստի առաջարկում ենք Նախագծի 1-ին կետով հաստատվող հավելվածը վերնագրել:
	Ընդունվել է, խմբագրվել է:


	ՀՀ արդարադատու​թյան

նախարաություն

23.12.2014 թ.

N 01/14/10323-14
	1. Նախագծի անվանման մեջ «Ն» տառն անհրա​ժեշտ է փոխարինել «Ա» տառով` նկատի ունենա​լով, որ իրավական ակտն իր բնույթով անհա​տա​կան ակտ է` համաձայն «Իրավական ակտերի մա​սին» ՀՀ օրենքի 38-րդ հոդվածի պահանջների:

2. Նախագծի նախաբանում «մասերով» բառն անհրաժեշտ է փոխարինել «կետերով» բառով` համաձայն «Պետական ոչ առևտրային կազմակերպությունների մասին» ՀՀ օրենքի պահանջների:
3. Նախագծի 2-րդ կետն անհրաժեշտ է խմբագրել` նկատի ունենալով, որ ՀՀ կառավա​րու​​թյունը հանձնարարականներ է տալիս նախա​րարներին, այլ ոչ թե կազմակերպություն​ներին` հա​մաձայն ՀՀ Նախագահի 2007 թվականի հու​լիսի 18-ի թիվ ՆՀ-174-Ն հրամանագրի պահանջ​ների: Այդ առումով «Մատենադարան» բառից առաջ անհրաժեշտ է լրացնել «Առաջարկել» բառը, իսկ «կազմակերպությանը» բառը փոխարինել «կազմակերպության տնօրենին» բառերով:
4. Հավելվածում «20...» թիվը փոխարինել «2014» թվով:

5. Հավելվածով հաստատվող ցանկում «Առարկա​յի անվանումը» բառերից առաջ անհրաժեշտ է լրացնել «Թանգարանային» բառով` համաձայն ցանկի վերնագրի:
	Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:

Ընդունվել է, խմբագրվել է:




 Հ.  ՊՈՂՈՍՅԱՆ

